
թուղթեր կը գտնենք: ցարդ ունէինք մի-
այն Նոր Կտակարանը այժմ կը տեսնենք

որ այս նոր աղբիւրն ալ նոյնը կը պատ-
մէ, թէեւ տարբեր խմբագրութեամբ. ա=
սով կու գայ վկայելու Ս. Գրքի պատմաւ
կանութեան:

Նախնականութիւն

Եւ կարծէք պարագաներ կան՝ որ <<Թով-

մայի Աւետարան>>ը աւելի նախնականու=
թեան բոյրն ունի. առնենք <<չար մշակ--
ներ>>ու առակը.

<< Յիսուս ըսաւ. Բարի մարդ մը. այգի
մը ունէր, զոր յանձնեց իր մշակներուն,
որպէսզի աշխատին եւ ինք պտուղներն
ստանայ:

<<Իր ծառան ղրկեց որպէսզի մշակները
անոր յանձնեն այգիին պտուղը: Անոնք
բռնեցին ծառան, ծեծեցին ու գրեթէ պիւ
տի սպաննէին :

<<Ծառան եկաւ պատմեց ,իր տիրոջ: Տէրն
ըսաւ. Թերեւս զինք չէին ճանչնար: Ուրիշ
ծառայ մը ղրկեց. մշակները ան ալ. ծե-
ծեցին -

<<Այն ատեն տէրը ղրկեց իր որդին եւ

ըսաւ* Թերեւս իմ որդիէս պատկառին :
<<Երբ մշակներն իմացան որ ան էր այ-

գիին ժառանգը, բռնեցին զայն եւ սպան--

նեցին > :
Նոյն առակը կը պատմեն նաեւ Մատ-

թէոս (ԻԱ. 33-39), Մարկոս (ԺԲ, 1-9)
եւ Ղուկաս (Ի. 9-15):

<<Թովմայի Ասետարան>>ին պատմուած-
քը շատ աւելի կարճ է, ժողովրգական հէ-
քեաթի ձեւ ունի. <<ծառայ մը, ուրիշ ծաւ
ռայ մը, իր որդին>>. այգիին տէրը օտար
աշխարհ չերթար. ոչ մէկ ծառայ կը
սպաննուի. որդին այգիէն դուրս նետուած
չէ. այգիին տէրը չի մեռցներ մչակները,
ոչ ալ այգին ուրիշներու կը լանձնէ:

Ուրիշ նորութիւններ

<<Յիսուս կըսէ. Ով որ չատեր իր հայրն
ու մայրը, չի կրնար իմ աշակերտս ըլլալ՝
եւ ով չատեր իր եղբայրներն ու քոյրերը
եւ իմ խաչս չառներ ու ետեւէս դար, ին-

ծի արժանի չէ > :
Նկատելի է որ խօսք չկայ կինն ու որ-

դիներն ալ ատելու մասին, ինչ որ կայ

մեր Աւետարանին մէջ: Անշուշտ յայտնի
է որ << ատել >> կը նշանակէ << թողուլ >>,

<< հրաժարի՛լ >>:

Երբեմն աւելորդաբան

Յաճախ սակայն <<Թովմայի Աւետա-

րան>>ը կը զգացնէ նուազ նախնական ա=

ւանդութիւն մը, այն է աւելի բարդ ու

ճոխացեալ՝ քան Աւետարանինը:

<< Յիսուս կըսէ. Թերեւս մարդիկ կը
կարծեն որ եկած ըլլամ աշխարհի խաղաւ

ղութիւն բերելու, եւ չեն գիտեր թէ եկած

եմ բերելու անհամաձայնութիւն, կրակ,

սուր, պատերազմ ;
հոգի

<<Որովհետեւ տան մը մէջ ուր հինգ
եւ

կայ երեքը երկուքին դէմ պիտի ելլեն

երկուքը՝ երեքին, հայրը՝ որդւոյն դէմ,
եւ որդին՝ հօր դէմ, եւ պիտի մնան իբրեւ

թէ միայնակ ըլլային > :

Թէեւ ներկայացումը տարբեր, սակայն

յար եւ նման է պարունակութիւնը իր էու-

թեան մէջ: Աւետարանին պատգամը <<Սի-

թէ քու ընկերդ՝ քու անձիդ պէս>>, <<Թով-

մայի Աւետարան>>ին մէջ այսպէս խմբաւ
հու

գրուած է. <<Սիրէ քու ընկերդ քու

գիիդ պէս, պաշտպանէ գայն՝ իբրեւ բիբն

աչքերուդ > в

Թարգմանեց
Հ. ՆԵՐՍԷՍ ՏԷՐ ՆԵՐՍԷՍԵԱՆ

(Շարունակելի)

I
ՄԵՐ ՆԱԽՆԵԱՑ ՀԱՒԱՏՔԸ

ՊԱՏ ԱՐԱԳ ՎԱՍՆ
(Շար. տե՞ս Բազմ.

10-
ԳՐԻԳՈՐ ՍԱՐԿԱՒԱԳԱՊԵՏ

Գրիգոր Սարկաւագապետի անունով՝ Ս.
Գրիգոր Լուսաւորչի նուիրուած ներբու

ղեան մը հասած է մեզի79. եւ որովհետեւ

միակ ձեռագիրը 1215 թուականէն է80, կը
համարուի որ հեղինակը ամէնէն ուշ ԺԲ.
դարու անձ մը ըլլայօ այսպէս Զարբհա-

նալեան81 եւ Աճառեան82, Չամ չեան զայն

կը համարի հաւանաբար Զ. դարէն83, Ա-
լիշան գայն կը տեղաւորէ դարու մէջ84.

Սարգիսեան Հ. Բարսեղ աւելի մանրա=

մասնօրէն կը մօտենայ այս հարցին, եւ

արտաքին ու ներքին փաստերու վրայ հիմ-
նուած՝ հեղինակը կը տեղաւորէ Զ. դա-
րուն մէջ (ճառը գրուած է 552 թուակաւ

նէն առաջ)85, հուսկ Սարգսեան Հ. Գրի=

գոր զայն կը նոյնացնէ Է. դարու Ռշտու=

նեաց Գրիգոր Եպիսկոպոսին հետ86 8

Բանասիրական այս հակիրճ տեղեկու=

տալէ անցնինք քննելութիւնները վերջ
ներբողեանին բովանդակութիւնը, որ՝ բը=
նական է՝ այնքան աւելի արժէքաւոր կը

79 Գրիգորի սարկաւագապետի եւ ճգնաւորի խօսք

ի Ս. Գրիգոր Լուսաւորիչ, ասացեալ ի սուրբ

քաղաքն լԵրուսաղէմ: Հրա Հ. Ղ. Ալիշան,

Սոփերք Հայկականք, Դ. Վենետիկ, Ս. Ղա-

զար, 1853, էջ 129-157:

80 Սարգիսեան Հ. Բարսեղ, Մայր Ցուցակ
Մխիթար-

Հա-

յերէն Ձեռագրաց Մատենադարանին
Ս. Ղազար,

եանց ի Վենետիկ, Բ. Վենետիկ,
1553, Ճառընտիր

1924, .. 138-139 (Ձեռ. թ.
Ե): դպրութեան, Վենե-

81 Պատմութիւն հայ հին
էջ 776:

տիկ, Ս. Ղազար, 1932,

ՆՆՋԵՑԵԼՈՑ
1959, թ. 9-10, էջ 187)

դառնայ, որքան զօրաւոր ըլլան անոր հը-
նութեան փաստերը:

Ս. Գրիգոր Լուսաւորչի դրուատիքն
հիւսելով, ներբողական մասէն յետոյ, որ
շատ համառօտ է, Գրիգոր Սարկաւագա-

պետ կանցնի խրատականին. ահա այս
մասին մէջ է որ մեզի համար հետաքրը=

քրական տողեր ունի:

- Նախ կը յիշատակէ <<Յաճախապա-

տում>>ը՝ իբրեւ հեղինակութիւն Ս. Լու=
սաւորչի, գրուած <<Ի հաստատութիւն հա=
ւատոց եւ յուսումն առաքինութեան եւ դեղ

կենաց ապաշխարութեան>> յատկապէս կը
շեշտէ թէ ինչպէս Լուսաւորիչ հրամայած
է նաեւ <<ննջեցելոցն... յիշատակ առնել,
մանաւանդ ի ձեռն զենմանն Քրիստոսի»>1:

2. ՛Ասկէ՝ Գրիգոր Սարկաւագապետ

կանցնի յորդորելու քրիստոնէավայել
կեանքի՛, որ զղջման եւ ապաշխարութեան
զգացումներով օծուն նկարագիր մը պէտք

է ունենայ: Իսկոյն կը նկատէ որ շատեր
սկսած են հեռանալ Լուսաւորչի քարոզած

82. Հայոց Անձնանունների Բառարան, Ա. Երեւան,
1942, էջ 565-566, թ. 220)

83. Պատմութիւն Հայոց, Ա. Վենետիկ, 1784, էջ
778:

84. Հայապատում. Վենետիկ, Ս. Ղազար, 1901,
էջ 72:

85. Գրիգոր Սարկաւագապետ՝ գրիչ Զ. դարու...
<<Բազմավէպ>> ԿԲ (1904), էջ 119-126, 157-165:

86. Տեսիլ Ս. Սահակայ Պարթեւի Վենետիկ, Ս.

Ղազար, 1932, էջ 8:
87. Գրիգոր Սարկաւազապետ, անդ, էջ 189-140:

սուրբ հաւատքէն . իր շուրջ կը տեսնէ նոր
աղանդ մը, որ կ ուրանայ հանդերձեալ
պատիժներու գոյութիւնը, յայտարարեւ

լով թէ <<քրիստոնէից չիք տանջանս, թէ-
պէտեւ մեղուցեալք իցեն>>8, որովհետեւ՝
ըստ իրենց՝ <<միայն հաւատքն բաւական
են՝ գոնէ ի պատժոց զերծուցանել>>89.

Ուրեմն, այս աղանդաւորներուն համաւ
ձայն՝ հաւատքը բաւական էր փրկուելու
համար. բայց ասիկա մեղքին փառաբաւ
նութիւն է, որմէ առաջ կու գայ բարքե-
րու ապականութիւնը, բարոյականը հիմ-
նովին կը խախտի, անառակութիւնը կը
ծաւալի: Այսպիսի պարագաներու տակ՝
Գրիգոր Սարկաւագապետ հակաճառու-
թեան կանցնի. աստուածաչնչական բաղ-
մաթիւ վկայութիւններով կը հերքէ այս
մոլար ըմբռնումը, կը ջրէ հակառակորդ-
ներուն փաստերը, մէկիկ մէկիկ, ցոյց
տալով թէ հաւատքը՝ թէպէտ հիմնակաւ
նապէս անհրաժեշտ՝ չի բաւեր փրկուեւ
լու համար, այլ հարկաւոր են նաեւ բարի
գործերը, հրաժ արումը մեղքէ, հեշտասի-
րութենէ եւն...

3. - Բայց Գրիգոր Սարկաւագապետ իր
հակառակորդները կը գտնէ շատ յամառ:
անոնք կը պնդէին հաւատքի զօրութեան
վրայ, եւ կ՝ըսէին՝ թէ անզեղջ մեղաւոր-
ներն անգամ կրնան արքայութիւն մտնել,
եթէ նոյնիսկ անարժան եղած են հաղոր-
դութեան սուրբ խորհուրդին եւ քառաս-
նօրեայ պատարագին. <<ասեն այժմուքս՝
թէ եւ յոգնամեղքն, թէպէտ եւ ոչ զղջաւ
ցեալ խոստովանութեամբ, եւ ոչ արժա-
նաւորք եղեալ հաղորդութեանն մեղսաքա-
ւիչ ի ձեռն քառասնօրեայ պատարագին,
ի պատժոց [ոչ]90 զերծանին եւ զլոյսն ժա-
ռանգեն եւս, որք առաւել իմացան քան
զգրեալսն - զի այս այնմ հանգոյն է, որք
ասեն՝ եթէ քրիստոնէից ոչ գոն տան-
ջանք>>1:

88. Անդ, էջ 141:
89- Անդ, էջ 145-146:
90. Հաւանօրէն՝ ոչ միայն:

4. - Այսպիսի մոլար աղանդաւորներու
է որ ահաւ Գրիգոր Սարկաւադապետ կու
գայ յիշեցնել Ս. Գրիգոր Լուսաւորչի
վարդապետութիւնը, յանուանէ իսկ թուեւ
լով <<Յաճախապատում>>ի ԺԳ. ճառը, ու
րուն վերլուծումը տուինք մանրամասնօ-
րէն մեր ուսումնասիրութեան սկիզբը9.
<<Սուրբն Գրիգոր ստուգապէս ցուցանէ
գրեալ յերեքտասաներորդ ճառին, թէ
չզղջացելոցն խոստովանութեամբ, եւ ոչ
մերձեցելոցն ի փրկական խորհրդոյն,
զի՞նչ պիտոյ է ասել վասն նոցա յիշատաւ
կի, որ դառն արտասուաց եւ արժանի , եւ
ծանր վիշտս ի Քրիստոսէ ընդունելոց են.
այլ խոստովանելոցն եւ հաղորդելոցն,
թէպէտ եւ ծանրամեղք իցեն՝ զերծանել
ասէ ի պատժոց, եւ գյիշատակն առնել
հրամայէ>>93 :

Այս յիչատակութիւնը կը կատարուի
գլխաւորապէս <<ի ձեռն զենմանն Քրիս-
տոսի >>, ինչպէս տեսանք քիչ վերը:

Եւ ահա, Գրիգոր Սարկաւագապետ ջաւ
տաղով կը կանգնի Լուսաւորչեան հաւ

ւատքին՝ հաստատելով նախ եւ առաջ
հանդերձեալ յաւիտենական պատիժներու
գոյութիւնը. եւ այդ о ոչ միայն հեթա-
նոսներու կամ անհաւատներու համար,

այլ նաեւ այն մեղաւոր քրիստոնեաներուն
համար՝ որոնք իրենց մահէն առաջ ցոյց
չեն տուած զղջում եւ դարձի նշան:

5.= Վերոյիշեալ աղանդաւորները՝ ըստ

Հ. Բարսեղ Սարգիսեանի՝ Պաւղիկեաններն

են, որոնք Հայաստանի մէջ յայտնուած
են Զ. դարուն. եւ որովհետեւ ճառին

մէջ յաճախ << այժմուքս >>, <<այժմ երե-

ւին>>, <<նոր ամպարշտութիւն>> բացատրու=
թիւնները կան, եւ նոյնիսկ ակնարկ մը՝

իբր թէ աղանդի հիմնադրին, նոյն բա-
նասէր Հայրը կը համարձակէր սահմանել

նաեւ գրութեան թուականը, այն է Զ.
դարու կէսին:

91. Անդ, էջ 151-152:
92. <<Բազմ.>. 1959, էջ 83-87:
93. Գր. Սրկ. անդ, էջ 153:

Այսքանը առաջին կէտն է: Կայ եր=
կրորդը, արժանի յատուկ ուշադրութեան:

6. Հանդերձեալ պատիժներու գոյու-
թիւնը հաստատելէ ետք՝ Ս. Գրքի եւ եկեւ
ղեցական Հայրերու վկայութիւններով,
որոնց մէջ մեծ հեղինակութիւն մըն է Ս.
Գրիգոր Լուսաւորչի ընծայուած <<Յաճա=

խապատում>>ը, Գրիգոր Սարկաւաղապետ

կ՝անցնի հերքելու երկրորդ ծայրայեղու=

թիւն մը. այն է մոլար մտայնութիւնը

անոնց՝ որ կը կարծէին թէ քրիստոնեան

ի՞նչ մեղք ալ գործէ, նոյնիսկ եթէ անա=

պաշխար վախճանած ըլլայ, միշտ թողու=
թեան կ՝ արժանանայ. կը բաւէ որ ննջեւ

ցեալին համար քառասունքի պատարագներ

մատուցուին... նոյնիսկ ի գին՝ յափշտաւ
կութեամբ գրաւուած իրերու նուիրա=

տուութեանց. <<ի բազմաց լսեմք՝ եթէ
այս անուն եւ այն անուն ժառանգք ար-|
քայութեան եղեն. զի ումեմն՝ հարիւր, ես

ումեմն ե՛ւս աւելի մատեան քառասուն...
եթէ այս անուն՝ պատարագօքն փրկե-

ցաւ >94. եւ այսպիսի բարբանջանքներով

<<ի թուլամորթութիւն եւ ի յոռութիւն
կրթեն զբազումս»95 Ու կաւելցնէ: <<Յի=

րաւի տեսանեմք զբազումս յանիրաւութե=

նէ յղփացեալ եւ անհոգացեալ, յինչսն
ապաստան եղեալ, եւ այլովք զկարեւոր

պէտս հոգոյ թողուն, եւ ոչ իմանան թէ
զյափշտակեալն եւ զգողունսն ոչ ընդունի
Աստուած»96.

Հուսկ դովեստը կը հիւսէ անոնց որ զըղ-
ջումով կը մեռնին, կը հատուցանեն զըր-
կեալին եւ այդպիսի զգացումներով՝ բա-
ժին կը հանեն եկեղեցւոյ, եւ Զակքէոսի
նման արժանանան փրկութեան:

Վերջացնելով իր ճառը, կը յանձնարարէ

հաւատարմօրէն հետեւիլ Ս. Գրիգոր Լու-

սաւորչի, եւ անոր <<ունկնդիր լինել իբրեւ

աշակերտք՝ վարդապետի, եւ ոչ աւելի ինչ

քան զհրամայեալսն ի նմանէ՝ իմանալ, ի

94. Անդ, էջ 154:
9... Անդ, էջ 156:
96. Անդ, էջ 164:

կորուստ անձանց եւ այլոց բազմաց. զի
բանք նորա կենդանի են եւ այսօր՝ որ կա-
միցին սիրով լսել եւ հաւատով ընդունել
եւ բազում շահս գտանել ի բանից նու

-րա >978

Այսպէս, Գրիգոր Սարկաւագապետ կը
համարի արժանաւոր ներբողեանն հիւսած
ըլլալ՝ վերարծարծելով Լուսաւորչեան
հաւատքը. կայ դժոխք եւ յաւիտենական
դատապարտութիւն՝ անզեղջ մեղաւորնեւ
րուն համար, նաեւ քրիստոնեաներուն.
կայ փրկութիւն՝ ի ձեռն զենմանն Քրիս-
տոսի՝ մեղաւոր բայց զղջացեալ հոգինե-
րուն համար. բայց՝ ըստ Գրիգոր Սարկաւ
ւազապետի՝ պէտք չէ չափազանցել այս
վերջին կէտին մէջ, մոռնալով կամ ան-

տեսելով էականը, այն է ղղջումի հոգին
եւ ապաշխարական զգացումը:

Համեմատութիւն մը դնելով այժմ
վերոյիշեալ երկու մոլորութիւններուն մի=
ջեւ, կրնանք այսպէս ամփոփել: Առաջին=
ները (Պաւղիկեանները) չէին հաւատար
մեղքին ու հանդերձեալ պատիժներուն
ասկէ՝ ծայր կու տար զեղխ եւ անառակ
կեանքը, աւաղակութիւնը եւն.... վասն
վասն ննջեցելոց պատարագն ալ, հետեւաւ

բար աւելորդ բան մըն էր: Իսկ երկրորդ-
ները ( կոչենք՝ պատարագապաշտներ )

կ ընդունէ ին թէ՛ մեղքը, թէ հանդերձեալ
պատիժները. բայց այդ բոլորը կը համա-
րին ջնջել պատարագներով՝ իբր միակ
պայման:

Անշուշտ կը նշմարեն մեր ընթերցող-
ները, թէ այս վերջինը նոյն է ԺԲ. դաւ
րուն Հայոց մէջ մեծապէս ծաւալած մու
լորութեան հետ՝ որուն դէմ այնքան բուռն
կերպով պայքարեցաւ Լամբրոնացին, ինչ-
պէս տեսանք98: Այս պատճառով՝ մենք
այս ճառին գրութեան թուականը ղուգըն-
թաց կը համարինք Լամբրոնացիի Պատաւ

րադամատոյցի մեկնութեան :

97. Անդ, էջ 156:
98. <<Բազմ.> 1959, էջ 189-196:

Քանի որ ներկայ վիճաբանութեան կու
րիզը կը կազմէ այս ճառին բովանդակու-
թիւնը, անկողմնակալ եւ առարկայական
մնալու համար, պիտի չուզէինք դիւրու
թեամբ Զ. կամ Է. դարերուն մէջ զետեղել
Գրիգոր Սարկաւագապետի այս գրութիւ-նը, զօրացնելու համար մեր փաստերը ի
նպաստ պատարագի <<վասն ննջեցելոց>>:Միւս կողմէ, կռուան մըն ալ ունինք մեր
այս մտածելակերպին ի շահ, արդարեւ,

ի՞նչպէս կ ըլլայ որ Խոսրով Անձեւացի (Ժ.
դարուն) ամենեւին խօսք չըներ այս մու
լար ըմբռնումներուն դէմ, մանաւանդ եր-կրորդին, Պատարագի աղօթքներուն իր
մեկնութեան մէջ, ննջեցեալներու ի նը-
պաստ կատարուած յիշատակութեանց ըն-թացքին, զոր քննեցինք կանխապէս9:

Ուրեմն կարելի է եզրակացնել թէ այսերկրորդ ծայրայեղ ըմբռնումը (պատաւ
րագապաշտութիւնը) ծագած ու ծաւալած
է Անձեւացիէն Լամբրոնացին երկար
ժամանակաշրջանին (950-1177), այսինքն

ող

Ժ-ԺԱ դարերուն. այլապէս՝ անըմբռնելիէ Անձեւացիի լռութիւնը:
Ու թերեւս Գրիգոր Սարկաւազապետի

այս ճառը ժամանակով քիչ մը աւելի կա-նուխ ըլլայ քան Լամբրոնացին: Ճառը,1215ին, Ճառընտրի մը մէջ անցած է ար-դէն. հաւանաբար, գոնէ դար մը աւելի
առաջ գրուած է. հուսկ եկած է Լամբրու
նացին եւ աւելի երկարօրէն ծանրացածէ այս նոյն կէտին վրայ, տալով աստուա-ծաբանական անդրագոյն
ներ: բացատրութիւն_

Գալով Պաւզիկեաններու համար ըսուած
<< նոր >> կամ << այժմեան > բացատրու-թիւններուն, հաւանօրէն այդ յորջորջում-ները պէտք չենք առնել իրենց ամենասեղմ
իմաստով, այլ իբր բացատրութիւններ՝
որոնք ամէն դարու ալ կրնան պատշաճիլ,երբ մանաւանդ աղանդ մը՝ ժամանակ մըմարելէ վերջ՝ դարձեալ կը սկսի ծաւալիլ.եւ աղանդ մը՝ որ կը մղէ դէպի անբարույականութիւն՝ ամէն դարու մէջ կը գտնէ

ճարակ. ու միշտ նոր է՝ այս կամ այն քա-ղաքին մէջ. հետեւաբար Հ. Բարսեղ Սար-

Բազմավէպ 1959

գիսեանի նշմարած աղանդը՝ հասկնալու
ենք լայն իմաստով Պաւզիկեան հոսանք:
Թողունք որ Հ. Բ. Սարգիսեան կը պնդէիր տեսակէտին վրայ, որովհետեւ սոյնճառին մէջ մատնանշած է Խորենացիէն
առնուած ակնյայտ ու բառացի մէջբերու-

թիւններ. հետեւաբար կը համարի գտած
ըլլալ նաեւ Խորենացիի հնութեան պատ--մական վկայաթուղթ մը՝ Զ. դարէն: Սա-կայն մեղի չիյնար այստեղ մխրճիլ այսմանրամասնութիւններուն մէջ: Գոհացանք
տալով բանասիրական ու պատմական ա-մէնէն լայն մեկնութիւնը, որ սակայն լոկենթադրութիւն մը չէ:

Ահա նաեւ թէ ինչո՞ւ ոստում մը կատա-
րեցինք մեր ժամանակագրական օղակինմէջ՝ Լամբրոնացիէն վերջ խօսելով Սար-
կաւագապետի մասին, չուզելով որոշ տե-
սակէտներ պարտադրել մեր ընթերցողնեւրուն:

ԵԶՐԱԿԱՑՈՒԹԻՒՆ

Գրիգոր Սարկաւազապետի մեծագոյնարժանիքը կը կայանայ <<Յաճախապաւ
տում>>ի ջատագովութեան մէջ, որով հինաւանդութիւնը անգամ մըն ալ կը հաս-
տատուի պաշտօնապէս:

Նկատելի գլխաւոր նորութիւնը, զորկը բերէ Գր Սարկաւազապետ, ննջեցեալ-ներու ի նպաստ մատուցուած պատարագ-ներու մասին ծայրայեղ ըմբռնում ունեւ
ցող աղանդաւորներու դէմ կատարած
պայքարն է, ղո՞ր գրեթէ միաժամանակ եւաւելի հեղինակօրէն կը կատարէր Ն. Լամ-
բրոնացին: Եւ ասիկա պատմական ապա-ցոյցն է ինքնին՝ թէ հայ Եկեղեցւոյ մէջ,Ժ-ԺԱ. դարերուն, մեծապէս տարածուածէր ննջեցեալներու հոգւոյն փրկութեանհամար պատարագ մատուցանելու սովուրութիւնը, քառասունքի պատարագ, աւեւլի ճիշտ քառասուն պատարագ, կամ նոյնիսկ
ներ:

շատ անգամ կրկնուած քառասունք-

չի հերքեր
Գրիգոր Սարկաւազապետ ամենեւին

այս բարի սովորութիւնը; այլ
99. <<Բազմ.> 1959, էջ 154-156:

1959 Նոյեմբեր, -
միայն կը բացատրէ անոր ողջամիտ ըմ-
բըռնումը, որ պիտի մղէ մեզ պարկեշտ ու
քրիստոնէավայել կեանքի մը. ասիկա հիմ-
նական պայմանն է՝ հաւատքէն վերջ՝
փրկուելու այս պարագային է միայն որ
սուրբ պատարագի մատուցումը պիտի նը-
պաստէ հանդերձեալին մէջ:

Ուրիշ մէկ նորութիւնն ալ՝ ակնարկն է
Պաւղիկեան կամ Նոր-Պաւղիկեան համար-
ուած աղանդներու, որոնց համաձայն՝
գործնականին մէջ՝ ննջեցելոց պատարագը
բոլորովին աւելորդ է, քանի որ չկայ
մեղք, չկան հանդերձեալ պատիժներ, կը
բաւէ լոկ հաւատքը: Արդեօք այս աղան-
դաւորները, այս կէտին մէջ չե՞ն նոյնա-

100. <<Բազմ . > 1959, էջ 158-160 :

ԿԱՐԵՒՈՐ ԱԶԴ

ՄԽԻԹԱՐԵԱՆ ՏՊԱՐԱՆ -

Կը ծանուցանենք որ 1952ի մեր
նակութեամբ եւ դիներով, ներկայ
կացութեան անհամապատասխան
համ արուի:

Կը խնդրենք, հետեւաբար, մեր
գրքերու գիներուն համար հաճինՏպարանի վարչութեան հետ, մինչեւ
տարակութիւնը:

նար Թոնդրակեցիներու հետ, որոնք կը
մերժէին սուրբ պատարագին արդիւնքը ի
նպաստ ննջեցելոց, եւ որոնց դէմ կը պայ-
քարէր Պօղոս Տարօնեցին ԺԱ. դարուն,

ինչպէս տեսանք100: Հաստատական պարաւ
գային՝ Տարօնեցի եւ Սարկաւագապետ
կ ըլլան երկու ախոյեանները, որոնց հետ
միանալով Լամբրոնացին, կը կազմեն նը-
ւիրական խմբակ մը, երդուեալ ջատաւ
դովներու << Պատարագ վասն ննջեցելոց >>

դաւանութեան: Ու Գարեգին Պատրիարք
կը փորձէ գրչի մէկ հարուածով, երկու
տողի մէջ, տապալե՞լ այս անյաղթ տի-
տանները, խեղաթիւրելով հայ Եկեղեց-
Լոյ նուիրական աւանդութիւններէն մէկը:

(Շարունակելի)

Հ. ՆԵՐՍԷՍ ՏԷՐ ՆԵՐՍԷՍԵԱՆ

ՎԵՆԵՏԻԿ, Ս. ՂԱԶԱՐ

Գրացուցակը իր ներքին պարու-
պայմաններուն եւ շտեմարանի

ըլալով՝ բոլորովին չ ե ե ա՛լ կը

յարգելի յաճախորդներէն որթղթակցութեամբ համաձայնիլ
մեր նոր Գրացուցակին հրաւ

ՎԱՐՉՈՒԹԻՒՆ ՄԽԻԹ. ՏՊԱՐԱՆԻ

© National Library of Armenia


